
Annotatsiya: Ushbu maqolada transport vositalarini ekspluatatsiya qilishda 

dvigatel detallari, jumladan silindr-porshen guruhi detallarini qurum bosishi va 

dvigatel ko‘rsatkichlarining o‘zgarishi, porshen tubini va silindrlar golovkasining olov 

tegadigan sirtini qurum bosganda silindr detallarida issiqlik oqimining qayta 

taqsimlanishi sodir bo‘ladi, ularning temperaturasi va porshen-gilza tutashmasidagi 

tirqishlar o‘zgarishi tahlil qilingan. 

Kalit so‘zlar: Dvigatel, silindr, forsunka, dvigatel quvvati, solishtirma yonilg‘i 

sarfi, silindr-porshen guruhi, kompression halqa, moy sidiruvchi halqa, gilza, porshen, 

porshen halqalari, porshen yubkasi, nuqsonlar. 

 

O‘zbekiston Respublikasida davlat tasarrufidagi turli rusum va andozadagi 

avtomobil transporti vositalari turli quvvatga ega bo‘lgan korxonalarda faoliyat 

ko‘rsatmoqda. Aholi avtomobillari esa bir necha milliondan ortiq, bularga texnik 

xizmat ko‘rsatish uchun qator korxonalar mavjud. Transport vositasi xayotimiz va xalq 

xo‘jaligining “qon tomiri”ga o‘xshatilishi bejiz emas. 

Avtomobillarning ishonchli ishlashi oshirish bilan bog‘liq masalalarni injener-

texnik xodimlar hal etishi lozim. Fan texnika taraqqiyotining chinakam ijodkorlari 

bo‘lishlari uchun ular nazariy bilimlarni puxta egallashlari va amalda qo‘llashlari zarur. 

Kam mablag‘ va vaqt sarflagan holda avtomobillarning uzoq vaqt va beto‘xtov 

ishlashini ta’minlovchi usullar ishlab chiqish zarur. Umuman olganda dvigatellarni 

ishlatish davomida detallar yeyiladi va tutashmalarning rostlanishi buziladi, bu esa 

avtomobillarning ish sifatining yomonlashuviga olib keladi. 

Dvigatelning tutashmaydigan ayrim tutashmalari yeyilishi dvigatel 

ko‘rsatkichlarining tuzatib bo‘lmaydigan darajada buzilishi olib keladi. Shuning uchun 

silindr-porshen gruppasi detallarining eng muhim tutashmasi bo‘lib hisoblanadi, 

chunki uning texnik ahvoli dvigatelning asosiy ko‘rsatkichlari va resurslarini ko‘p 

darajada belgilab beradi. 

Eksperimental tadqiqotlar natijasida qurum batamom chiqarib tashlanishi uchun 

dvigatel naminal quvvatli rejimida 30 minut ishlashi va bunda tarkibi yuqorida 

keltirilgan emulsiya qo‘llanilishi kerakligi aniqlanadi. 

Natijalarni taqqoslash va silindrlarda qurum hosil bo‘lishining dvigatel ish 

ko‘rsatkichlariga ta’sirini baholash uchun silind gruppasi detallarini qurum bosgan va 

qurum bosmagan ichki yonuv dvigatellarining rostlash xarakteristikalari olindi. 

Taqqoslash dvigatel nominal yuklama bilan ishlagan sharotda olib borildi. Qurum 

chiqarib tashlangandan keyin quvvati 5,2% oshganligi, solishtirma yonilg‘i sarfi 4,0% 

kamayganligi aniqlandi. Siklning maksimal bosimi va bosim ko‘tarilishi tezligining 

o‘zgarishi, ya’ni apasayishi mos ravishda 10 va 28% ni tashkil etadi. 

Qurum qatlamlarining o‘zgarish xarakterini tahlil qilib chiqib uni bir necha 

bosqichlarga bo‘lish mumkin. 

Birinchi bosqich –chiniqtirish. Dvigatel ish bosqicharini ilk davrida porshenning 

faqat S zonasini qurum bosadi, bunda siyrak qurumning qalinligi 30-50 mkm ni tashkil 

etishi mumkin, porshen tubining qolgan sirtida, yonish kamerasida qorakuya hosil 

bo‘ladi. Bu bosqichda silindrlar galovkasining alanga tegadigan sirtida ham bir joyda, 

ya’ni S zonada ham qurum hosil bo‘lishi kuzatiladi, uning parametri aynan 

porshendagidek bo‘ladi. Ammo silindrlar galovkasining alanga tegadigan sirti qurum 

hosil bo‘ladigan mahalliy aktiv qo‘shimcha zonalari borligi bilan farq qiladi, bu zonalar 

galovkaning alanga tegadigan sirti qanchalik relefliligiga bog‘liq bo‘ladi. 

Ikkinchi bosqich –dvigatelning 60-900 moto soat ishlashiga ta’luqli bo‘lib, 

mahalliy qurum hosil bo‘lishi sekin o‘sib borishi bilan bilan ajraladi. Porshen va 

galovkaning S zonasida 250-290 mkm qalinlikda plastinkasimon tipdagi qurum 

qatlami hosil bo‘ladi, uning qattiqligi 2T gacha yetadi. Porshen tubidagi, yonish 

kamerasidagi va galovkaning S zonasidan boshqa zonasidagi qurum siyrak, 100-200 

mkm qalinlikda, asosan yumshoq, sirtdan osongina ajraladigan bo‘ladi. 

Uchinchi bosqich –dvigatelning 900 moto soat ishlashiga ta’luqli bo‘lib, qurum 

hosil bo‘lishining ancha ko‘payishi va qurum to‘planishining kamayishi bilan ajralib 

turadi. Dastlabki paytda qurumning qalinligi ancha kattalashadi va porshenning S 

zonasida 1000-1200 mkm ga va galovkaning alanga tegadigan sirtining S zonasida 

600-800 mkm ga yetadi. Ishlagan vaqt ko‘payib borgan sari S zonasining yuzi 

kattalashib, qurumning kattaligi ortib boradi va qattiqligi 3T qiymatga yetadi. 

Uchinchi bosqich uchun porshen tubida 3T qalinlikdagi g‘ovakdor qurumning bir 

tekis taqsimlanishi ham xosdir. Ishlagan vaqt ko‘payib borgan sari silindrlar 

galovkasining alanga tegadigan sirtida S zona kengayib borib, ikkala klapaning v 

zonasini, forsunka teshigining b zonasini egallaydi va ularni to‘ldirib yuboradi.bunda 

klapanlar zich tegib turmaydi va gaz almashuv jarayoni buziladi, forsunka to‘zitkichi 

saplosining teshiklari kokslanib qoladi, hamda yonilg‘i berish xarakteristikalari 

yomonlashadi. 

Dvigatel 1200-1500 moto soat ishlagandan keyin qurum hosil bo‘lishi qalinlik 

bo‘yicha barqarorlashadi, chunki yuqori chetki nuqta holatidagi porshen bilan 

galovkaning alanga tegadigan sirti orasidagi tirqish 1800 mkm ga teng bo‘ladi. Bunda 

qurumning umumiy massasi 3-3,5 gramni tashkil etadi. Qurum qatlamining qalinligi 

ortmagan holda uning massasi yana ko‘payishi uning qattiqlashishiga olib keladi. 

Bunda siqilish darajasi ortadi, silindrporshen guruhi detallariga tushadigan yuklama 

ko‘payadi va dvigatelda taqillashlar paydo bo‘ladi. 

Shunday qilib, taqillashlar paydo bo‘lishiga sabab porshen tubi bilan silindrlar 

galovkasining alanga tegadigan sirti orasida qurum to‘planishi tufaydi detallarning bir-

biriga urilishi ekanligi aniqlandi. Tadqiqotlar natijasida 1000 moto soat ishlaganda 

klapanlar tarelkalarida g‘ovakdor qatlam oq qatlam hosil bo‘lishi ham aniqlandi. 

Ish sharoitlarida va tezlashtirilgan sinovlarda olingan qurum hosil bo‘lish 

ko‘rsatkichlari taqqoslanganda ishlagan vaqt ko‘paygan sari kokslanganlik darajasi bir 

xil qonuniyat bilan o‘zgarishi ma’lum bo‘ladi. Tezlashtirilgan sinovlar dizelni quyuq 

aralashmada ishlatib va kirish vaqtida moy berib turib qurum hosil bo‘lishini 

jadallashtirish yo‘li bilan o‘tkazildi. 

XULOSA 

Maqolada bajarilgan tadqiqot ishlari bo‘yicha quyidacha xulosa qilish va takliflar 

kiritish mumkin: 

Porshen tubini va silindrlar kallagining alanga tegadigan sirtini qurum bosishi 

silindr ichida yonish jarayonining buzilishiga, issiqlik oqimlarining qayta 

taqsimlanishiga hamda dvigatellarning samaradorlik va tejamkorlik ko‘rsatkichlari 

yomonlashuviga olib keladi. 

Silindr-porshen guruhi detallarini qurumdan ularni qismlarga ajratmasdan 

tozalash usuli avtomobillarga texnik xizmat ko‘rsatish tizimida joriy qilish paytida 

istiqbolli hisoblanadi. 

Xulosa qilib aytganda silindr-porshen guruhi detallarida qurum va koks hosil 

bo‘lishi dvigatelning puxtaligini ko‘p darajada cheklab qo‘yadi hamda uning 

samaradorlik va tejamkorlik ko‘rsatkichlariga salbiy ta’sir ko‘rsatadi. 

